ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆՎԱՐԻ 27-Ի N 90-Լ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՓԵՏՐՎԱՐԻ 8-Ի N 148-Լ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
 
	1. ՀՀ արդարադատության նախարարություն
	19.07.2022թ.

	
	N 01/27.4/31317-2022

	 Հայաստանի Հանրապետության կառավարության 2021 թվականի հունվարի 27-ի N 90-Լ և Հայաստանի Հանրապետության կառավարության 2021 թվականի փետրվարի 8-ի N 148-Լ որոշումներում փոփոխություններ և լրացումներ կատարելու մասին» ՀՀ կառավարության որոշման նախագծերի (այսուհետ՝ Նախագծեր) վերաբերյալ հայտնում ենք հետևյալը՝
1. Նախագծի նախաբանում նշված «Նորմատիվ իրավական ակտերի մասին» բառերից հետո նշված «Հայաստանի Հանրապետության» բառերն առաջարկում ենք հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները, որոնց համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
	Ընդունվել է։

	2. Նախագծի 1-ին կետում անհրաժեշտ է վերանայել և խմբագրել 2021 թվականի հունվարի 27-ի թիվ 90-Լ որոշման վերնագիրը՝ նկատի ունենալով, որ 2021 թվականի մայիսի 6-ի թիվ 707-Լ որոշմամբ վերը նշված որոշման վերնագիրը խմբագրվել է:
	Ընդունվել է:

	3. Նախագծի 2-րդ կետի 1-ին ենթակետի «է» պարբերությունում «14-րդ կետը լրացնել հետևյալ բովանդակությամբ նոր՝ 14.1-ին ենթակետով» բառերն անհրաժեշտ է փոխարինել «14-րդ կետից հետո լրացնել հետևյալ բովանդակությամբ նոր՝ 14.1-ին կետով» բառերով, քանի որ հավելվածի 14-րդ կետը ենթակետեր չունի:
	Ընդունվել է: 

	
2. ՀՀ ֆինանսների նախարարություն

	18.07.2022թ.

	
	N 01/8-3/12683-2022

	Ուսումնասիրելով Ձեր 04.07.2022թ. N ՄՆ/ՍՀ-1-3/17433-2022 գրությամբ ներկայացված «Հայաստանի Հանրապետության կառավարության 2021 թվականի հունվարի 27-ի N 90-Լ և Հայաստանի Հանրապետության կառավարության 2021 թվականի փետրվարի 8-ի N 148-Լ որոշումներում փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ` Նախագիծ), հայտնում ենք հետևյալը.
Նախագծով նախատեսվում է երկարաձգել 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված ռազմական գործողությունների հետևանքով վիրավորում (վնասվածք) ստացած կամ հոգեկան առողջության խնդիր ձեռք բերած զինծառայողների դիմումների ներկայացման ժամկետները, ինչպես նաև սահմանել նոր ընթացակարգեր դիմած և աջակցության գումարը չստացած զինծառայողների համար:
Հարկ է նշել, որ Նախագծի ընդունումը կհանգեցնի ՀՀ պետական բյուջեի ծախսերի ավելացման՝ շուրջ 408.0 մլն դրամի չափով, որով կապահովվի 816 զինծառայողների աջակցության տրամադրումը:
Հաշվի առնելով ՀՀ աշխատանքի և սոցիալական հարցերի նախարարության կողմից իրականացվող ծրագրերի գծով առաջին կիսամյակի կատարողականը՝ առաջարկում ենք նշված որոշմամբ նախատեսվող հատկացումներն իրականացնել սոցիալական պաշտպանության ոլորտի գծով առկա 12.0 մլրդ դրամ գումարի մնացորդի հաշվին:
	Ընդունվել է ի գիտություն։
[bookmark: _GoBack]Նախարարությունում քննարկվում է նախագծով նախատեսվող հատկացումները սոցիալական պաշտպանության ոլորտի գծով առկա մնացորդի հաշվին իրականացնելու հարցը:

	3. ՀՀ առողջապահության նախարարություն
	08.07.2022թ.

	
	N ԱԱ/02.1/16477-2022

	Ձեր 2022 թվականի հուլիսի 4-ի թիվ ՄՆ/ՍՀ-1-3/17433-2022 գրությամբ ներկայացված «Հայաստանի Հանրապետության կառավարության 2021 թվականի հունվարի 27-ի N 90-Լ և Հայաստանի Հանրապետության կառավարության 2021 թվականի փետրվարի 8-ի N 148-Լ որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն։

	4. ՀՀ պաշտպանության նախարարություն
	13.07.2022թ.

	
	N ՊՆ/510/3369-2022

	2022 թվականի հուլիսի 4-ի Ձեր N ՄՆ/ՍՀ-1-3/17433-2022 գրության առնչությամբ հայտնում եմ, որ «Հայաստանի Հանրապետության կառավարության 2021 թվականի հունվարի 27-ի N 90-Լ և Հայաստանի Հանրապետության կառավարության 2021 թվականի փետրվարի 8-ի N 148-Լ որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։



